 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Առողջապահության նախարարության կողմից զինծառայողներին անհրաժեշտ բժշկական օգնության ծառայությունների մատուցման ապահովմամբ:  
 Ընթացիկ իրավիճակը և խնդիրները
Զինծառայության ընթացքում ստացած խեղման, վնասվածքի, հիվանդության պատճառով զորացրված անձանց բուժումը, այդ թվում նաև վերականգնողական բուժումը, իրականացվում է ՀՀ 2022 թվականի պետական բյուջեի §1204 Ռազմաբժշկական սպասարկում և առողջապահական ծառայություններ¦ ծրագրի §11001 Զինծառայողներին, ինչպես նաև նրանց ընտանիքի անդամներին բժշկական օգնության ծառայություններ¦ միջոցառման շրջանակում, որի ԲՍԿ է հանդիսանում ՀՀ պաշտպանության նախարարությունը: ՀՀ կառավարության 17.07.22թ. թիվ 339-Ն որոշմամբ վերոնշյալ գործառույթը վերապահվել է ՀՀ առողջապահության նախարարությունը: Ղեկավարվելով նշված որոշման 3-րդ կետով անհրաժեշտություն է առաջացել կատարել փոփոխություններ ՀՀ 2022 թվականի պետական բյուջեում և ՀՀ կառավարության 23.12.21թ. թիվ 2121-Ն որոշման մեջ:
Ստորև ներկայացվում է անհրաժեշտ գումարի հաշվարկը`
	Հ/Հ 
	ՊՊ խմբի անվանումը
	Դեպքերի քանակ
	Գումար
(ՀՀ դրամ)

	
	
	
	

	1
	Երկարամյա ծառայության կամ հաշմանդամության զինվորական կենսաթոշակ ստացող նախկին զինծառայողներ
	23
	5041600

	2
	Զինծառայության ընթացքում ստացած խեղման, վնասվածքի, հիվանդության պատճառով զորացրված անձինք, ովքեր բժշկասոցիալական փորձաքննության արդյունքում հաշմանդամ չեն ճանաչվել (հիվանդանոցային բժշկական օգնություն և սպասարկում՝ բժշկասոցիալական փորձաքննության ոլորտում իրավասու պետական մարմնի կողմից կազմված վերականգնողական անհատական ծրագրի շրջանակներում)
	1
	210000

	3
	Զինվորական անձնակազմի պայմանագրային ծառայողներ
	75
	20145750

	4
	ՀՀ ազգային անվտանգության ծառայության զինծառայողներ
	59
	10975800

	5
	ՀՀ արդարադատության նախարարության քրեակատարողական ծառայողներ
	1
	108000

	6
	ՀՀ ոստիկանության զինծառայողներ
	7
	2683400

	7
	ՀՀ ՊՆ  զինվորական անձնակազմի պայմանագրային ծառայողներ
	9
	3514800

	8
	ՀՀ ՊՆ զինվորական հրամանատարական անձնակազմի ծառայողներ
	129
	36099800

	9
	ՀՀ ՊՆ զինվորական հրամանատարական անձնակազմի ծառայողներ
	144
	21279000

	Ընդամենը
	448
	101,057,938



Կարգավորման նպատակը և բնույթը
Կառավարության որոշմամբ առաջարկվող նախագծի նպատակը Առողջապահության նախարարության կողմից իրականացվող «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման պատշաճ իրականացման ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Նախագծով ակնկալվում է զինծառայողներին պետության կողմից մատուցվող բժշկական օգնության և սպասարկմնան ծառայությունների մատչելիության, հասանելիության և որակի ապահովում:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման արդյունքում ՀՀ 2022 թվականի պետական բյուջեի եկամուտների և ծախսերի փոփոխություն չի կատարվում: 
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
[bookmark: _GoBack]Ռազմավարական փաստաթղթերի հետ նախագծի կապի մասին 
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող առողջապահական ծառայությունների առավելի հասանելիությունը և մատչելիությունը: 

